
Mammuliv:

Herfyri keypti eg eina kgku. Tad var ein van-
lig kpka, men tad serliga var, at pengarnir
féru 6skerdir til Alzheimersfelagid.

Kvgldid fyri hgvdu eg og eldra déttirin,
sum er 4 ar, hugt at einum kvf-dokumentari
um tveer fgroyskar kvinnur vid Alzheimers.
Sendingin setti sini spor, og vit véru badar
rgrdar av at siggja, hvussu sjikan broytti til-
veruna hja hgvudspersénunum og teimum
avvardandi.

Perspektivid hja bgrnum er kortini mang-
an g¢drvisi enn hja okkum vaksnu, ti tey
hugsa so itgkiligt.

So medan eg hendan dagin i handlinum
greiddi henni fra, at vit — vid at keypa hesa
kgkuna - studladu teimum, sum eru sjuk
av Alzheimers, sa eg, hvussu eygu hennara
vuksu.

- Hjalpa vit teimum vid hesi kgkuni, spurdi
hon og var baedi ivasom og vénrik i senn.

- Ja, segdi eg.

- Altso.. skulu vit so fara heim til teirra vid
henni, spurdi hon spent.

- Nei, vit skulu sjalvi eta hana i kvegld
heima hja okkum, svaradi eg.

- Men.. hvussu hjalpa vit so teimum sjiku,
vildi hon vita.

- J4, ta vit keypa hesa kgkuna, fara
pengarnir til felagid hja teimum, sum eru
sjuk.

Reaktiénin kom beinanvegin!

- Pengarnir? spurdi hon skuffad. - Tad er
raeduligt, sum tad er kediligt fyri tey sjiku,
um vit bara geva teimum pengar, men ikki
atla at geva teimum burturav kgkuni.

Og so trilladi hon avgjerd og illa nggd av-
stad vid sinum litla innkeypsvogni og kgkuni
- og eftir st6d eg og undradist 4, at min 4 ara
gamla enn einaferd hevdi sett meg skak-mat.

“Summi félk eru so fatgk, at tad einasta,
tey eiga, er pengar” ljédar eitt sitat.

Og tad er nokk nakad um tad.

Misskil meg ikki. @1l tey, sum savna pengar
inn til onnur - sum ganga vid reyda kross-
bussum, sum savna inn fyri Team Rynkeby,
sum baka kgkur fyri Alzheimersfelagid og so
mangt annad - gera nakad veruliga gott og
neydugt

Um détturin kundi valt imillum at fingid
antin pengarnar, sum kgkan kostadi, ella
sjalva kgkuna, drekkamunnin og hugnan um
bordid, medan kgkan vard notin, so er eingin

ivi um, at hon hevdi valt tad seinna.

Ti fyri tann einstaka er tad baedi hugna-
ligari og meiri gevandi at faa seer ein gédan
drekkamunn saman vid gdrum, enn “bara” at
faa eitt sindur av pengum.

Og kanska, hugsadi eg, medan eg st6d har
i handlinum; kanska halda tey sjiku eisini
tad..

Og eg hugsadi um adra av kvinnunum i
sendingini, sum greiddi fra, at so hvgrt sum
sjukan ték seg fram, téktiskt tad, sum um
vinir og kenningar téku seg aftur.

Tad er svart at vitja, har sorg og sjika hava
rakt. T4 er helst leettari, um vit bara kunnu
rinda eitt sindur til eitt felag.

Og ja, eg veit sjalvsagt veel, at pengar skulu
til. Baedi til hjalp, studul og gransking. Tad
skulu négvir pengar til, og tad er gott, at tad
eru négvir matar, sum vit kunnu studla, so
vit spakuliga faa bgtt um utlit og vidgerdir.
Tad er alneydugt.

Vit loyva okkum at nyta uppskriftirnar til okkara

midlar.

Send uppskiftina til hon@sosialurin.fo

Men... tad er bara ikki nokk, um vit veru-
liga vilja gera mun hja ti einstaka.

Ti fyri tey sjuku og tey avvarandi eru tad
faktiskt smaar itgkiligar gerdir av neerleika
og keerleika, sum hava stgrstan tydning. Tad,
at tey merkja, at tey ikki eru gloymd, og at
vit ikki gll eru farin hastandi vidari i livinum
undan teimum.

Tad, at man stgkkur inn 4 gélvid vid eini
koku og gevur sar stundir til ein drekkamunn
og eitt prat, kann gera ovurstéran mun.

Misskil meg ikki: Tad er avgjgrt gott, at vit
lata til veelgerandi endamal. Soleidis faa vit
spakuliga flutt tingini reetta vegin og bgtt um
ta stéru myndina.

Men vit mugu eisini samstundis minnast
til ta litlu, persénligu myndina hja ti einstaka.

At geva pengar er lett. At stgkka inn &
goblvid kann vera ringt.

Men onkuntid skulu vit senda tingini ein
tar i gjggnum barnsligan logikk fyri at skilja
tey betur.

Og tad, sum litla détturin lat meg skilja
herfyri, var hetta: vilja vit hjalpa einum boélki,
skulu vit geva teimum pengar. Men vilja vit
hjalpa einum foélki, skulu vit geva teimum
kgku - og sidani geva okkum stundir at njéta
hana saman vid teimum.

Og i grundini er tad ikki ein spurningur
um pengar ella kgku. Men um at vit gavumild
eiga at geva baedi <3

Tad var ein gbd og beinrakin &minning tr
barnanna einfgldu verd.




